
РЕЦЕНЗИЈА
НА РАКОПИСОТ СО „МАКЕДОНЦИТЕ ВО РАМКИТЕ НА БАЛКАНСКИТЕ ЗЕМЈИ 
МЕЃУ ДВЕТЕ СВЕТСКИ ВОЈНИ” ОД АВТОРИТЕ ДОЦ. Д-Р ВЕРИЦА ЈОСИМОВСКА 

И ПРОФ. Д-Р ТОДОР ЧЕПРЕГАНОВ,  ФАКУЛТЕТ ЗА ОБРАЗОВНИ НАУКИ, 
УНИВЕРЗИТЕТ „ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи 
за остварување на издавачката дејност на Универзитет „Гоце Делчев” во Штип, како 
и Одлуката бр.___________ од 141 редовна седница на Наставно-научниот совет на 
Факултет за образовни науки, одржана на ден 30.1.2020 година, избрана е Рецензентска 
комисија во состав:

1.	 проф. д-р Ѓорѓи Чакарјаневски, редовен професор во пензија и 
2.	 проф. д-р Кирил Цацков, редовен професор во пензија

за изготувување на извештај, рецензија на приложениот ракопис за практикум 
Македонците во рамките на балканските земји меѓу двете светски војни од авторите 
доц. д-р Верица Јосимовска и проф. д-р Тодор Чепреганов, наменет за студентите од 
прв циклус на студии при Факултетот за образовни науки при Универзитет „Гоце Делчев” 
во Штип.

По прегледот на ракописот Комисијата до Наставно-научниот совет на Факултет 
за образовни науки го поднесува следниот 

И З В Е Ш Т А Ј

	 Општи податоци за ракописот: Предложениот ракопис „Македонците во 
рамките на балканските земји меѓу двете светски војни“ како учебно помагало/практикум 
за објавување во електронска форма во е-библиотеката на  Универзитетот „Гоце Делчев“ 
во Штип е наменет за студентите од прв циклус на студии на студиската група Историја 
на Факултетот за образовни науки. Практикумот е концепиран согласно со Наставната 
програма за предметот Македонците во рамките на Кралството СХС/Југославија, Бугарија 
и Грција (1919-1939), како задолжителен предмет во VII семестар, со неделен фонд на 
часови 2+2+1 со 6 кредита и е во согласност со Наставниот план и програма на Факултетот 
за образовни науки. 
	 Податоци за обемот ракописот: Ракописот има 35 страници, во формат А4, со 
фонт Arial 11. Според обемот по содржина ги задоволува критериумите според бројот на 
часови и според одредбите од Правилникот за единствените основи за остварување на 
издавачка дејност на Универзитетот „Гоце Делчев”- Штип.
	 Краток опис на содржината: Практикумот се состои од 6 поглавја со наслови 
што соодвествуваат со поглавјата од скриптата „Македонците во рамките на балканските 
земји меѓу двете светски војни“ со што го олеснува следењето на  понудениот  материјал. 
Се наведуваат сите поглавјата кои ги содржи ракописот по редослед, како што е во 
ракописот, за секое поглавје се дава краток опис.

Во првото поглавје се поставени прашања и слики преку кои студентите ја 
анализираат повоена Европа, работата на Версајската конференција и политиката на 
големите сили, го толкуваат програмскиот пакет „14 точки“ и основните задачи на новата 
меѓународна организација Друштво на народите.

Во второто поглавје „Македонското прашање на Париската мировна конференција 
и пред Друштвото на народите“, понудени се текстови преку кои се изнесени барања, 
молби и писма на македонската емиграција од Швајцарија до Мировната конференција 
за решавање на македонското прашање. Во овој дел поместени  се и прашања за 
активностите на македонската емиграција во Бугарија. Посебно место имаат прашањата 
кои се однесуваат на предлозите на големите сили за решавање на прашањето за државно-
правниот статус на Македонија како и односот на балканските земји кон предлозите на 
големите сили.

Третото поглавје со наслов „Македонците во рамките на Кралството на СХС/
Југославија“ преку прашања и табели се бара опис и анализа на општествено-економските 
прилики, аграрните реформи, политичките активности и начинот на спроведување на 
асимилаторската и денационализаторска политика на власта кон Македонците.

Четвртото поглавје ја обработува положбата на Македонците во делот на 
Македонија во рамките на Грција. Поставени се прашања за формите и методите со кои се 
служел грчкиот режим во негирањето на македонското малцинство, македонскиот јазик и 
теророт што го спроведувал да се обезличи македонскиот карактер на земјата. 

Во петтото поглавје се предвидени прашања со кои се обработуваат положбата на 
Македонците и македонската емиграција во делот на Македонија во рамките на Бугарија, 
посебно организирањето на македонската емиграција, односот на бугарските власти 
кон македонските здруженија и начинот на кој  ги контролирала. Од студентите се бара 
толкување на терминот „држава во држава“, односно анализа на широките овластувања 
над целокупниот  општествено-политички и стопански живот на овие простори што 
ВМРО ги добила од бугарската власт.

Последниот дел опфаќа содржини кои бараат споредби и анализи на  различни 
програмски цели и концепти во македонското националноослободително движење за 
иднината на Македонија во периодот меѓу двете светски војни. 
Во делот Литература, се цитираат референците користени при изработката на овој 
ракопис, кои истовремено претставуваат и дополнителна информација за сите оние 
студенти кои имаат желба да ги прошират своите сознанија.

ЗАКЛУЧОК
	

Од  горенаведеното  може  да  се  заклучи  дека  ракописот  со  наслов  „Македонците 
во рамките на балканските земји меѓу двете светски војни“ од авторите доц. д-р Верица 
Јосимовска и проф. д-р Тодор Чепреганов е дидактички добро осмислен и концепиран, 
поглавјата и прашањата соодвествуваат со поглавјата од скриптата со ист наслов, што на 
студентите им овозможува полесно следење на материјалот.

Поради тоа, како членови на Рецензентската комисија, со задоволство им 
предлагаме на членовите на Наставно-научниот совет на Факултетот за образовни науки 
во Штип да го прифатат овој практикум за објавување како рецензиран електронски 
практикум во е-библиотеката на Универзитетот „Гоце Делчев“ – Штип.	

	 Рецензенти
					   
д-р Ѓорѓи Чакарјаневски, редовен професор, с.р.
д-р Кирил Цацков, редовен професор, с.р. 


